
Gustuko hitzen zerrenda
Segidan, jendeari gustatzen zaizkion euskal hitzei buruzko irratsaioa entzungo duzu. Entzun

irratsaioa eta erantzun galderei.

Hauetako zein bi hitz ez daude gustukoenen zerrendan?

  aztoratu

  traola

  pinpilinpauxa

  azenarioa

  amiñi

  kuxidadea

Hitz bat gustukoa izateko emandako arrazoietako bat da...

  hitz hori modan egotea.

  hitz hori xelebrea izatea.

  hitz horren sonoritatea.

Transkripzioa

MANU ETXEZORTU. Bueno, zer daukazu esateko. Gaur proposatu nahi dizkiguzu hitz moloiak.

IDOIA  TORREGARAI.  Bai,  gaur  ekarri  dudan  traola  hori  da,  hitz  moloia;  izan  ere  badaude  hitz  batzuk  berezi

gustuko  ditugunak.  Izan  daiteke  esanahi  berezia  dutelako  guretzat,  edo  soinukera  berezia  dutelako  edo  grazia

dutelako. Adibidez, nireak, zalantzari gabe bat da “aztoratu”, izugarri gustatzen zait, aztoratu, jendea aztoratzea

ere gustatzen zait; orduan, hori gustatzen zait. Eta bestea da “azenarioa” (azanayua), esatea “hori a ze azenarioa

den” ezta? Asko gustatzen zait, baita ere. Orduan, horiek dira nire kuttunak. Zuk badaukazu, Manu, kuttunikan?

MANU ETXEZORTU. Bai, “kuxidadea”, kuxidadea. Oso hitz polita da euskaraz.

IDOIA TORREGARAI. Bai, oso polita da. Gaur eskatu dieguna gure entzuleei, baita ere, da haien hitz kuttun horiek

bidaltzeko.

MANU ETXEZORTU. Entzuleak animatzen diren bitartean, guk proposamenak egingo dizkiegu, Idoia.

IDOIA TORREGARAI. Hori da. Traola horretatik jaso ditut azkenekoak, edo niri politenak iruditu zaizkidanak, eta

hauexek  dira.  Adibidez,  bat  “jukutria”.  Jukutria,  tranpa-edo  esateko,  azpijoko  esateko;  jukutria  oso  hitz  polita

iruditzen  zait.  Eta  nik  proposatzen  dut,  gainera,  hau  erabiltzea,  ezta,  erabili  egin  behar  ditugu  gaur  aipatzen

ditugunak,  bale?  Erronka  jarriko  diogu,  baita  ere.  Beste  bat  da,  adibidez,  “amiñi”,  esateko  pixka  bat;  adibidez,

“Kafea nahi dut, baina esne amiñi batekin”.

